
Tillinniaq

Suliassaq 1
Allaatigisaq atuariarlugu naalisaruk isummersorfigalugulu

  Ullaassakkut sisamanngulersoq piareersarlunga aallartippunga. Maanna piffisanngorpoq pilersaarutima naammassinissaanut. Kuupeeq nammattakkama saneraanut kaasarfiusamut napparissillugu inissippara atortussakkalu allat misissorlugit.
  Qangali pilersaarutigilersimarasa suliffigisimasannut qallunaamut suliffiutilimmut tillinniar-nissaq, unnuaq manna naammassiniarpara. Ittorisimasara ukiorpassuarni nunatsinni suliffiu-teqartuuvoq attaqqisatullu kommunalbestyrelsimut ilaasortaalluni. Taamani suligallarama a-ningaasarsiarissaarlunga sulilluaruttorlunga, suliffitsinnut atugassarititaasut pillugit naamma-gittaaliornera pillugu soraarsitaanera, nikarnarsaatitut misigisara. Qamani alliartuinnartoq  malugalugu, tassunga sulisitsisorisimasannut tillinniarniarlunga aalajangersimavunga. Sivi-sujaamik pilersaarusioreerlugu, tassa unnuk manna piviusunngortikkaluttuarpara.

  Atortussakka tamaasa piareerakkit snescooterinnut ikeriarluta tamaana illoqarfiup timaan-naatigut, suliffeqarfik illoqarfiup silatinnguaniittoq qanillattorpara. Suli ungasiaarlugu sne-scooterikka toqqukannerlugit inisseriarlugit, pisullunga mianersoqalunga suliffikora orniler-para. Allornikka tamangajaasa suliffeqarfiup qulaani inimut qiviartarpunga, tappikani ittukora nulianilu kalaaleq najugaqarmata.

  Nipaarsaavilunga kiisaana sulliviup matuata eqqaanut pikasillartunga. Anernera iluarsitseq-qaariarlugu, igaalaaq klisterbåndersuarmik siaarsiffigeriarlugu, igalaanut agguummik amma-lukannersumik ilanngarpara talima naammagiinnagaanik. Taamaasillunga ajornaquteqanngit-sumik matu ammarpara iserlungalu.

  Taamani suligallarama allaffimmi ilorlermi ineeraqarpoq uagutsinnit iserfigeqqusaanngitsu-mik. Taanna arlaannik toqqortaateqarsimassasoq ilimagilluinnartarpara. Taamaammat alla-mut sagunanga tassunga aallarpunga. Soorunami matua paarnaaqqammat qinneriaateeqqan-nik ajornaquteqanngitsumik ammarpara. Iserama alla isigeqqunngilaq aningaasivissuaq sa-vimmineq. Taanna aamma qinneriaasersorlunga qaammartartuaraannarmik qaammaqquteqar-lunga, pillugu pillugu ammakassaqaara. Ammarakku puuakkat marluk iluaniittut tigullugit, ammariallarakkit aningaasat taamannak.  
  Aningaasivissuaq matuniarlerlugulu, malugilerpara aningaasivissuup qulaatungaa allanar-toq. Attorlugu paasilerpara ikkussivigineqarsimasoq. Peerlugu ammariallarakku kipparissua-rarpassuit mikisuaranngorlugit poortukkat iluaniittut. Ingerlaannaq paasivara ikiaroornartuu-sut. Tupigutsagaarama illariangajappungaluunniit. Aaliuna inuiaqatigiinni ataqqisatut qinik-kap, inuup isummaminik anitsinikkaap aqutserusuttullu toqqortai. Inuiaqatigiinni paasineqa-raluaruni suujunnaarsinneqassaaq. Imminut qungujuinnarpunga nalunnginnakku tammaasani politiinut nalunaarutiginavianngikkai, imminut aanginnassagami.
  Tuavitsallunga tillitakka nammattakkannut ikeriarlugit mianersuillunga anivunga. Takune-qarnanga qutsiartukkut snescotererlunga kiisaana inigisannut apuutikasillartunga. 

  Iserama tillitakka misissorlugit, paasileriarpara 375.000 kr. aningaasanngorlugit pissarsia-risimallugit, kiisalu ikiaroornartoq tuniniaraanni millioniit  pallillugit iluanaarutaasinnaasoq.

  Tillitakka misissoreerlugit, sakkukka iliniarlugit paasilerpara qinneriaateerara peqanngitsoq. Tassalu sakkukka tamaasa aterma naggatimalu aallaqqaataannik ilisarnaasersugaallutik. Kia-nguummeqalunga suna tamaat misissoraluarpara nassaarinagulu. Tassalu uterlunga ujarlissa-guma qaammalereermat  ulorianarpallaalerluni.

  Sinilersimagaluarlunga, ullukkut ualilersoq pasinarsaarnaveersaarlunga, illoqarfiup kaffisor-niartarfianut allakaavunga, inunnik tilliniartoqarsimaneranik tusaamasoqarsoralugu tusarniaa-kannerlunga. 

  Ulluni tullerni pasinartorsinnginnama aningaasat qanoq iliussanerlugit kiisa isumaliuuter-suutigilerpakka. Aningaasat amerlanersaat qaqqamut pavungarsuaq inuit asuli angalaarfigi-neq ajungaannut iliartorpakka. Ikiaroornartorlu tuniniaasussarsioriarlunga illoqarfinni arla-linni isaatitsissutigilerpara.

  Unnuit ilaanni imerniartarfimmiitillunga angutit pingasut iserput tungaannannullu ingerla-lerlutik. Tikikkaminnga qinneriaateeraq tigummmiartik nittarpaat oqarlutillu: “Illit una pi-ginnguatsiarakku!” Annilaaraluarlunga malugitinnaveersaarlunga akivakka suna pineraat nalunerarlugu. Taakkuli akipput ulluni kingullerni marsigarisimagaminnga susoqarnersoq paasisimallugu. Aqagumut ittumi allaffiannut aggeqquaannga, taamaaliunngikkuma iluar-tikkunannginnaminnga illoralu ikuallassallugu.
  Angerlarama assut siorasaarisut eqqarsaatigaakka. Taamak illoqarfik mikitigimmat qimaaf-fissaqanngilanga. Aappaatigullu aamma ittukorma politiinnut tunngiussinnaangilaanga immi-nut aaginartussaagami. Taamaammat aaliangerpunga aqagumut alakkarniarlugu.
  Allaffianut iserama kamangaarluni illuinnarsuumminik ummiutereerlunga kamaffigigaluar-paanga. Uanga eqqissisimaniavissorlunga oqarfigaara aallaaniaruninga aallaasinnaagaanga, kisianni nalussanngikkaa arlaannik ajortumik pigaluarppanga kikkut tamarmik paasiumaa-raat. Taava kiinaa qasukkariartulerpoq. Aallaasiminik ummiussimajunnaariarlunga, sulili ilungersorpaluttumik nipeqarluni nasuiaaniarsarivoq suliffeqarfini assut ilungersunartor-siormat, taamaammat aningaasanik piaartumik assut pissarsisariaqarami ikiaroornartumik tikisitsisimalluni.  

  Isumaqatiginiarsaaanga aningaasat 600.000 kr. utertissagikka, taakkulu tuniniaaninni iser-titassakka uanga timummiinnarsinnaagikka. Kisiannni tamanna isumaqatiginngilara. Ikiaroor-nartoq tigusaanissamik ulorianartorsiorlunga tuniartariaqagara uanga nammineq tamaat iluar-naarutigissariaqarpara. Taamaammat anginaasat 375.000 kr. kisiisa utertippakka. Arlaannik sungaluarpaga ingerlaannaq politiinut nalunaarutigiumaarlugu siorasaarpara.
Anigama eqqissisimaniarsaralunga tuaviinnaq angerlarpunga. Ikinngutinnut tuniniaasorisan-nut illoqafimmi allamiittumut sianerpunga, tuaviornerpaamik aallartariaqarlunga. Ajoraluar-tumilli ulloq taanna timmisartoq ulikkaareersimammat aatsaat aqagukkut inissaqqarpunga.  Piffissaq atorpara nassatassama ikiaroornartup kuffertima ikeranut peqqissaavillunga toqqor-niarneranut. Aningaasallu tigoriaannaat amerlagalugit ilai aamma qaqqami toqqorsivinnut iliartoqqaarallarujakka, tigusaagaluaruma aneqqikkuma taakku isumalluugitiniarumaarakkit.

Unnuaq eqqissiivilluga sinereersimallunga aallariartorpunga. Pisattakka tunniutereerlugit utaqqiisaa kaffisorusaalertunga højtalerikkut atera taanneqarpoq, saaffiginnittarfimmut saaf-figinneqquneqarlunga. Arnap inuusuttunnguup inussiarnisaavilluni allaffimmut iseqquaanga. Iserlungalu alla takunngilara kuffertera naqqup qeqqaniittoq. 

Pissanganartut: Anda Poulsen

Tillinniaq

Suliassaq 1: Oqaluttuaq naalisaruk isummersorfigalugulu

Suliassaq 2: Oqaluttuaq  nangillugu oqaluttualiorit

Suliassaq 3
Oqaasilerineq

Oqaluutit / taggisit

Oqaluttualiami Tilliniami oqaluutinik taggisinillu allattuigit:

	Oqaluut


	Taggit

	
	

	
	

	
	

	
	

	
	


Oqaluutit kinaassusersiutaat

Oqaluut tillinniarpoq kinaassusersiusersoruk:

Ass.: uanga tilliniarpunga
1. Illit ___________________________________________

2. Una ___________________________________________

3. Uagut _________________________________________

4. Ilissi __________________________________________

5. Uku ___________________________________________
Kinassusersiutit

Kinaassusersiutit taggisini atortarnerat

	Ataasersiut
	Qasseersiut

	Uanga
	Uagut

	Illit
	Ilissi

	Una/uuma
	Uku(ukua)

	(Una) nammineq
	(Uku)namminneq


Taggit kufferti  kinaassusersiusersoruk.

1. Uanga ________________________

    Uagut___________________________

2. Illit      ________________________


    Ilissi __________________________
3. Uuma_________________________


    Ukua _________________________
4. Nammineq_____________________

    Namminneq____________________
Kingulleqqiutit

	
	Ataasersiut
	Qasseersiut

	Sumiiffilerut
	-mi
	-ni

	Piffilerut
	-mut
	-nut

	Atortulerut
	-mik
	-nik

	Aallarfilerut
	-mit
	-nit

	Aqqutilerut
	-kkut
	-tigut

	Assilerut
	-tut
	-sut


1. Aaliangerpunga suliffigisimasa________  tillinniarniarlunga.

2. Taarsereersoq qaqqa________ snescootererpunga.

3. Iserniarsarinissannut sakku_______ atortussannik nassarpunga.
4. Ini______ ilorlermi aningaasarpassuit nassaaraakka.

5. Terissa_____  nipaarsaartigalunga anivunga.
6. Paasineqarnanga kiisaana allaffissuar________ anikassallartunga.
